
PEDAGOGIK METOD: 
INTELLEKT XARITALAR 

YORDAMIDA LAZERLARNING 
AMALIYOTDA 

QO‘LLANILISH SOHALARINI 
VIZUALLASHTIRISH

UDK: 544.548.321
Olimjonova Nigina Sobirjon qizi

Shahrisabz davlat pedagogika instituti
ORCID: 0009-0001-2422-870X
Annotatsiya: XXI asr ta’limi talabalarda nafaqat bilimlarni egallashni, balki ularni yangicha sharoitlarda qo‘llash, murakkab 
vaziyatlarda noodatiy yechimlar topish hamda ijodiy yondashuvni namoyon etish kabi ko‘nikmalarni shakllantirishni talab 
etadi. Jahon miqyosida ta’lim standartlari kreativ tafakkur, tanqidiy fikrlash, muammolarni hal qilish va moslashuvchanlik 
kabi kompetensiyalarni asosiy ko‘nikmalar sifatida e’tirof etmoqda. Shu sababli ta’lim jarayoniga nostandart fikrlash meto-
dikalarini joriy etish dolzarb ilmiy-pedagogik muammolardan biri hisoblanadi. Ana shunday metodlardan biri – intellekt 
xaritalari (Mind Map) bo‘lib, ular yordamida murakkab mavzularni talabalarga sodda va vizual tarzda tushuntirish mumkin. 
Mazkur yondashuv zamonaviy ta’lim texnologiyalarining talablariga mos keladi hamda talabalarning kreativ fikrlashini 
rivojlantirishga xizmat qiladi.

Kalit so‘zlar: lazer fizikasi, nostandart fikrlash, gaz lazeri, qattiq jismli lazer, metall bug‘li lazer, yarimo‘tkazgichli lazer, 
intellekt xarita, kreativ fikrlash.
Abstract: Modern education in the twenty-first century requires the development of students’ abilities not only to acquire 
knowledge but also to apply it in new contexts, find unconventional solutions in complex situations, and demonstrate 
creative thinking. At the global level, educational standards recognize competencies such as creative thinking, critical 
thinking, problem-solving skills, and adaptability as key learning outcomes. Therefore, the introduction of non-standard 
thinking methodologies into the educational process is considered one of the most relevant scientific and pedagogical 
challenges. One of these effective methods is the use of mind maps, which allow educational content to be presented in 
a simplified and visually structured form. This approach corresponds to the requirements of modern educational technol-
ogies and contributes to the development of students’ creative thinking.

Key words: laser physics, non-standard thinking, gas laser, solid-state laser, metal vapor laser, semiconductor laser, 
mind map, creative thinking.
Аннотация: Современное образование XXI века требует формирования у студентов не только прочных знаний, 
но и умений применять их в новых условиях, находить нестандартные решения в сложных ситуациях и про-
являть творческий подход. На мировом уровне образовательные стандарты признают такие компетенции, как 
креативное мышление, критическое мышление, умение решать проблемы и адаптивность, ключевыми навыками 
современного специалиста. В связи с этим внедрение методик нестандартного мышления в образовательный 
процесс является одной из актуальных научно-педагогических задач. Одним из эффективных методов является 
использование интеллект-карт (Mind Map), позволяющих наглядно и в упрощённой форме представлять учебный 
материал. Данный подход соответствует требованиям современных образовательных технологий и способствует 
развитию творческого мышления студентов.

Ключевые слова: физика лазеров, нестандартное мышление, газовый лазер, твердотельный лазер, металлопа-
ровой лазер, полупроводниковый лазер, интеллект-карта, креативное мышление.

KIRISH
Nostandart (kreativ) fikrlash tushunchasi ilmiy adabiyotlarda asosan amerikalik psixolog J.P. Guilfordning 

1950-yillardagi tadqiqotlarida shakllangan. Guilford ijodiy fikrlashni divergent tafakkur sifatida asoslagan, ya’ni 
bir muammoga bir nechta mustaqil va noodatiy javoblar topish qobiliyati sifatida izohlagan. Tadqiqotchi fikrning 
ravonligi (fluency), moslashuvchanligi (flexibility), originalligi (originality) kabi mezonlarni kreativlikning asosiy 
ko‘rsatkichlari sifatida belgilaydi [1].

Intellekt xaritalar (Mind maps) – markaziy g‘oya atrofida vizual ravishda tashkil etilgan g‘oyalar tarmog‘i 
bo‘lib, bilimlarni strukturallashtirish, g‘oyalar o‘rtasidagi bog‘lanishni ko‘rsatish va xotirani mustahkamlashga 

xizmat qiladi. Nostandart fikrlash (non-standard thinking) esa mavjud mental ramkalarni chetlab o‘tib, yangi va 
original yechimlar topishga yo‘naltirilgan kognitiv jarayondir. Mazkur maqola intellekt xaritalarning nostandart 
fikrlashni rag‘batlantirishdagi roli, mexanizmlari va pedagogik amaliyotga tatbiqi haqida muhokama qiladi.

Intellekt xarita asosiy g‘oya, filiallar, sub-branchlar, vizual elementlar va bog‘lanishlar orqali ma’lumot
larning semantik tarmog‘ini tashkil etadi. U me’moriy va mantiqiy strukturalardan tashqarida ham g‘oyalar 
oralig‘idagi noan’anaviy bog‘lanishlarni ko‘rishga imkon beradi. Intellekt xaritalar nostandart fikrlashni rag‘bat-
lantirish uchun samarali vosita bo‘lib, u assotsiativ bog‘lanishlarni ko‘rsatadi, analogiyalarni osonlashtiradi va 
g‘oyalar kombinatsiyasini rag‘batlantiradi.

MAVZUGA OID ADABIYOTLAR SHARHI
UNESCOning “Ta’lim–2030” (“Education–2030”) dasturining asosiy g‘oyasida ham nostandart fikrlashga 

urg‘u berilgan. Unga ko‘ra ta’lim tizimida ijodiy fikrlash (creative thinking) va tanqidiy fikrlash (critical thinking) 
ko‘nikmalarini rivojlantirish talab etiladi. “Nostandart fikrlash” (non-standard thinking) iborasi tadbirkorlik yoki 
innovatsion ta’limda bunday yondashuvga ehtiyoj borligini ko‘rsatadi. An’anaviy bilimlarni yodlashga asoslangan 
ta’limdan ko‘ra dinamikroq, muammolarni hal qiluvchi va innovatsion yondashuvga o‘tish g‘oyasi “Ta’lim–2030” 
konsepsiyasining markazida turadi [2].

2021–yilda OECD (Iqtisodiy hamkorlik va taraqqiyot tashkiloti) tomonidan “nostandart fikrlash”ga e’tibor 
asosan ta’limda ijodkorlik va tanqidiy fikrlashni rivojlantirishga qaratildi. Bu ko‘nikmalar, ayniqsa, pandemiyadan 
keyingi davrda kelajak uchun muhim kompetensiyalar sifatida e’tirof etildi. OECD uchun 2021–yil “nostan-
dart fikrlash” an’anaviy ta’lim va boshqaruv usullaridan chiqib ketishni, ijodkorlikni, tizimli yondashuvlarni va 
moslashuvchan siyosatni qabul qilishni anglatadi. Bu XXI–asr muammolarini samarali hal qilish, inklyuziv va 
barqaror rivojlanishni ta’minlash uchun muhim deb baholangan [3].

Mavlonova R., Usmonov S., Mirzayev S. pedagoglar o‘z tadqiqotlarida nostandart fikrlash bilim olish-
ning faollashtirilgan shakllari orqali rivojlanishini asoslab berganlar: loyihaviy ta’lim, muammo asosida o‘qitish, 
klaster, aqliy hujum, modellashtirish, izlanuvchanlikka asoslangan metodlardan foydalanish [4].

Toni Buzan yaratgan “mind map” (“intellekt xarita”) metodi o‘quvchilarda assotsiativ tafakkurni, keng 
fikr qilishni, ijodiy bog‘lanishlarni topishni o‘rgatadi. Bu metod bosh fikr oqimi orqali noodatiy g‘oyalar paydo 
bo‘lishiga imkon beradi [5].

Respublikamiz olimlaridan A.G. G‘aniyev ta’limda “nostandart fikrlash” ko‘nikmalarini “mind map” (“intellekt 
xaritalar”) yordamida tushuntirgan. “Ta’limga nostandart fikrlash ko‘nikmalarini rivojlantirish metodlarini joriy 
qilish” nomli monografiyasida tabiiy fanlar, xususan kimyo va fizika sohalariga oid mavzular “mind map” (“intel-
lekt xaritalar”) yordamida talabalarga sodda ko‘rinishda tushuntirilgan [6].

Fizika yo‘nalishida o‘qiydigan talabalarga “Lazer turlari”, “Stimullangan nurlanish jarayoni”, “Populyatsiya 
inversiyasi” kabi mavzularni mind-map shaklida tasvirlash talabalar tafakkurini kengaytiradi.

Talabalarga divergent topshiriqlar berish, ya’ni bir savolga turli javoblar yaratishga asoslangan topshiriqlar 
nostandart fikrlashning eng muhim manbasi hisoblanadi. Bu jarayonda talaba odatiy fikrlashdan chiqib, 
masalaga yangi yondashuv bilan qaraydi. Masalan:
1.	 Agar yorug‘lik to‘lqin bo‘lmaganida fizikada qanday o‘zgarishlar bo‘lardi?
2.	 Agar lazer monoxromatik bo‘lmasa, qaysi texnologiyalar ishlamas edi?
3.	 Bunday savollar talabani ilmiy fantaziya va modellashtirishga undaydi.

STEAM (Science, Technology, Engineering, Arts, Mathematics) modeli kreativ fikrlashni eng kuchli rivoj
lantiruvchi texnologiyalardan biri hisoblanadi. Yakman STEAM loyihalari talabalarda konstruktorlik fikrini, 
tasavvur qilish, sintez qilish hamda real muammoni yechishga kreativ yondashish qobiliyatini shakllantirishini 
ta’kidlaydi [7].

Lazerlar bo‘yicha STEAM loyihalar tuzish mumkin:
•	 lazer yordamida san’at yaratish;
•	 lazer yordamida masofa o‘lchash qurilmasi modelini yaratish.

Fizika fani tabiatning mohiyatini tushunish, sabab–oqibat aloqalarini aniqlash, kuzatish, umumlashtirish, 
modellashtirish va faraz qilish kabi faoliyatlarni talab qiladi.

TADQIQOT METODOLOGIYASI
Fizika o‘qitish metodikasida nostandart fikrlashni rivojlantirish bo‘yicha ko‘plab tadqiqotlar olib borilgan. 

Masalan, lazer fizikasi bo‘yicha talabalarga nostandart topshiriqlar berish mumkin:
1.	 Agar lazer energiyasi cheklanmagan bo‘lsa, qanday texnik qurilmalar yaratish mumkin?
2.	 Lazerlar yordamida ekologik muammolarni hal qilishning 10 ta nostandart usulini toping.
3.	 Agar lazerlar monoxromatik bo‘lmaganida – tibbiyot sohasi qanday o‘zgarardi?
4.	 Yangi turdagi lazer rezonatorini ixtiro qilish uchun g‘oya ishlab chiqing.

Bu topshiriqlar o‘quvchilarni ilmiy izlanishga yetaklaydi. Lazer yordamida bajariladigan laboratoriya ishlari 
talabalarni nostandart fikrlashga undaydi. Lazer bilan bajariladigan laboratoriya tajribalari:
•	 interferensiya,
•	 difraksiya,
•	 golografiya,
•	 modulyatsiya
talabalarda ilmiy fantaziya, tasavvur, modellashtirish, kreativ kuzatish kabi malakalarni rivojlantiradi.

Hozirgi kunda xalqaro tajribalarga ko‘z tashlasak, AQSh, Yaponiya, Janubiy Koreya va Singapur ta’lim 
tizimlarida nostandart fikrlashni rivojlantirishga alohida e’tibor qaratiladi. Xususan:
•	 loyiha metodlari,
•	 startap madaniyati,
•	 texnologik eksperimentlar,
•	 STEAM ta’limi
•	 raqamli laboratoriyalar asosida yo‘lga qo‘yilgan.

Lazer turlari haqida intellekt xaritani (Mind Map) ko‘rib chiqamiz.

1-rasm: “Lazer turlari” intellekt xaritasi



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

310

2026-yil, mart, 3-son

Talabalarga mavzu tushunarli bo‘lishi uchun intellekt xarita asosida quyidagi savollar beriladi:
1.	 Lazerlar qanday turlarga bo‘linadi? Bo‘linish orasidagi bog‘lanishni toping.
2.	 Metall bug‘ lazerlariga qanday lazerlar kiradi? Bu lazerlarning to‘lqin uzunligi qaysi diapazonga to‘g‘ri 

keladi?
3.	 Gaz lazerlariga qanday lazerlar kiradi? Bu lazerlarning to‘lqin uzunligi qaysi diapazonga to‘g‘ri keladi?
4.	 Qattiq jismli lazerlarga qanday lazerlar kiradi? Bu lazerlarning to‘lqin uzunligi qaysi diapazonga to‘g‘ri 

keladi?
5.	 Yarimo‘tkazgichli lazerlarga qanday lazerlar kiradi? Bu lazerlarning to‘lqin uzunligi qaysi diapazonga to‘g‘ri 

keladi?
6.	 Optik sohada ishlatiladigan lazerlarni intellekt xaritadan tanlab bering.
7.	 Tibbiyot sohasida ishlatiladigan lazerlarni intellekt xaritadan tanlab bering.
8.	 Ilmiy tadqiqotlarda ishlatiladigan lazerlarni intellekt xaritadan tanlab bering.

TAHLIL VA NATIJALAR
Talabalarga lazer turlari tushunarli bo‘lganidan so‘ng har bir lazer turi bo‘yicha alohida intellekt xarita tuzish 

mumkin.
Gaz lazerlarini muhokama qilmoqchi bo‘lsak, intellekt xarita tuzib olinadi va u quyidagi ko‘rinishga ega:

2-rasm: Gaz lazeri intellekt xaritasi

Talabalarning mavzuni qanday o‘rganganligini aniqlash uchun sinov savollari beriladi. Ushbu savollar tala-
balar bilimini tekshirish, muhokama olib borish hamda mustaqil fikrlashni rivojlantirishga yo‘naltirilgan.
1.	 Gaz lazer turlarini aytib bering.
2.	 Kundalik turmush tarzingizda qaysi gaz lazeridan foydalanasiz?
3.	 Gaz lazerlari qaysi sohalarda ishlatiladi?
4,	 Bu lazerlarning to‘lqin uzunligi qaysi diapazonga to‘g‘ri keladi?
5.	 To‘lqin uzunligi lazerning qo‘llanilish sohasiga qanday ta’sir qiladi?
6.	 Gaz lazerlari va qattiq jismli lazerlarni taqqoslang.
7.	 CO2 va He–Ne lazerlarining ishlash prinsipi o‘rtasidagi farqni tushuntiring.
8.	 Nima sababdan gaz lazerlari barqaror monoxromatik nur manbai hisoblanadi?
9.	 Gaz bosimining o‘zgarishi lazer nurlanishiga qanday ta’sir ko‘rsatadi?
10.	 Gaz lazerlari va qattiq jismli lazerlarni taqqoslang.
11.	 CO2 va He–Ne lazerlarining ishlash prinsipi o‘rtasidagi farqni tushuntiring.

12.	 Nima sababdan gaz lazerlari barqaror monoxromatik nur manbai hisoblanadi?
13.	 Gaz bosimining o‘zgarishi lazer nurlanishiga qanday ta’sir ko‘rsatadi?

Nostandart fikrlashni yuzaga keltiruvchi quyidagi savollar ham beriladi:
1.	 Agar laboratoriyada arzon va barqaror lazer kerak bo‘lsa, qaysi gaz lazerini tanlaysiz?
2.	 Gaz lazerlaridan foydalanib yangi texnologik yechim taklif qiling.
3.	 Gaz lazerlarini o‘qitishda intellekt xarita (Mind map) metodining afzalliklarini izohlang.

Qolgan uch turdagi lazer, ya’ni metall bug‘ lazeri, qattiq jismli lazer va yarimo‘tkazgichli lazerlar uchun intel-
lekt xaritalarini hamda sinov savollarini tuzish talabalarning o‘zlariga mustaqil ish sifatida beriladi. Bu nafaqat 
talabalarni lazer turlarini o‘rganishga undaydi, balki sinov savollarini tuzish orqali nostandart fikrlash qobili-
yatining rivojlanishiga ham xizmat qiladi. Chunki talabalar standart (an’anaviy) savollardan chetga chiqishga 
intiladilar va shu bilan birga kompyuter texnologiyalarini chuqurroq o‘rganishga harakat qiladilar.

XULOSA VA TAKLIFLAR
Intellekt xaritalar nostandart fikrlashni rag‘batlantirishda samarali va ko‘p qirrali vosita hisoblanadi. Ular 

markaziy g‘oya atrofida semantik tarmoq hosil qilib, g‘oyalar o‘rtasidagi an’anaviy bo‘lmagan bog‘lanishlarni 
ko‘rish va yangi kombinatsiyalar yaratishni osonlashtiradi. Vizual elementlar (ranglar, ikonalar, rasmlar), filiallar 
va o‘q-chiziqlar yordamida intellekt xaritalar miyadagi assotsiativ va analogik jarayonlarni faollashtiradi. Nati-
jada talabalar yangi g‘oyalarni ijodiy tarzda ishlab chiqish imkoniyatiga ega bo‘ladilar.

Bu jarayon, ayniqsa, non-standard thinking (nostandart fikrlash) strategiyalarini qo‘llashda muhim rol 
o‘ynaydi, chunki xaritalar fikrlarni markazdan tashqariga kengaytirishga, mavjud cheklovlardan chiqib yangi 
yo‘llarni sinab ko‘rishga hamda ba’zan noodatiy yoki provokatsion g‘oyalarni ham mantiqiy asoslashga imkon 
beradi.

Xulosa sifatida aytish mumkinki, intellekt xaritalar faqat bilimlarni tizimlashtirish vositasi emas, balki kreativ 
va lateral fikrlashni qo‘llab-quvvatlovchi kognitiv muhitni ham yaratadi. To‘g‘ri pedagogik yondashuv, aniq baho-
lash mezonlari va yetarli resurslar bilan ta’minlangan holda, intellekt xaritalar talabalar orasida muammolarga 
noan’anaviy qarashni rivojlantirish, yangi g‘oyalarni ishlab chiqish va ularni amaliyotga tatbiq etish uchun sama-
rali platforma bo‘lib xizmat qiladi.

Foydalanilgan adabiyotlar ro‘yxati:
1.	 Guilford J.P. Creativity. – New York: McGraw-Hill, 1950.
2.	 https://www.unesco.org
3.	 https://www.oecd.org
4.	 Mavlonova R.A., Usmonov S.A., Mirzayev S.M. Pedagogika: darslik. – T.: O‘qituvchi, 2015.
5.	 Buzan T. The Mind Map Book. – London: BBC Books, 2010.
6.	 G‘aniyev A.G. Ta’limga nostandart fikrlash ko‘nikmalarini rivojlantirish: monografiya. – Q.: Qarshi davlat universiteti, 

2024. – 83 b.
7.	 Yakman G. STEAM Education Framework. – USA, 2016.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

